
2024-2025 წლის საუკეთესო პრაქტიკის პროგრამაში მონაწილეობაზე
დმანისის  მუნიციპალიტეტი

1. პრაქტიკის/ინიციატივის სათაური: 
ახალგაზრდული პოლიტიკის განხორციელების ადგილობრივი მოდელი დმანისში
2. თემატიკა:
ახალგაზრდული პოლიტიკის განხორციელება და ახალგაზრდების ჩართულობის
ხელშეწყობა
3. პრაქტიკის/ინიციატივის ავტორი/ინიციატორი: 
          დმანისის მუნიციპალიტეტის მერია
4. მუნიციპალიტეტის ზოგადი მონაცემები: 
დმანისის მუნიციპალიტეტი ქვემო ქართლის მხარის დასავლეთ ნაწილში ზღვის დონიდან 1250 მ-ზე მდებარეობს მდებარეობს. მუნიციპალიტეტში 58 დასახლებული პუნქტია. მათ შორის 57 სოფელი და ერთი ქალაქია. ყველა მათგანს მინიჭებული აქვს მაღალმთიანი დასახლების სტატუსი. მუნიციპალიტეტს ჩრდილოეთიდან წალკის მუნიციპალიტეტი ესაზღვრება, აღმოსავლეთით - თეთრიწყარო და ბოლნისი, დასავლეთით კი - ნინოწმინდა. მუნიციპალიტეტის ცენტრი – დმანისი თბილისიდან დაშორებულია 102 კმ-ით, ხოლო რეგიონის ადმინისტრაციული ცენტრიდან, რუსთავიდან – 116 კმ-ით, უახლოესი რკინიგზის სადგურიდან (ბოლნისის მუნიციპალიტეტი, დაბა კაზრეთი) – 30 კმ-ით. მუნიციპალიტეტის მთლიანი ფართობია 119 880 კმ2.
მოსახლეობის რაოდენობა საქსტატის 2024 წლის მონაცემებით შეადგენს 19 000 კაცს.  მუნიციპალიტეტი ეთნიკურად მრავალფეროვანი მოსახლეობით გამოირჩევა, 68% აზერბაიჯანელი, 29 % ქართველი, 3 % სხვა-რუსი, უკრაინელი, ბერძენი. 2014 წლის მოსახლეობის საყოველთაო აღწერის შედეგების მიხედვით დმანისის მუნიციპალიტეტში 14 -29 წლის 4041 ახალგაზრდა ცხოვრობს.


5. მუნიციპალიტეტის მახასიათებლები: 
შიდა ფაქტორები - დმანისის მუნიციპალიტეტის მერიაში დასაქმებულთა რაოდენობა შეადგენს 118 პირს (101 შტატი, 17 შრომითი ხელშეკრულებით დასაქმებული), რომელთა კვალიფიკაციის ამაღლება ხორციელდება ყოველწლიურად. დმანისის მუნიციპალიტეტის მერიის განათლების, კულტურის, სპორტისა და ახალგაზრდობის სამსახურის ორი თანამშრომელი გადამზადებულია მუნიციპალური კოორდინატორების სერთიფიცირების პროგრამით. მუნიციპალიტეტის დაქვემდებარებაში შედის 9 ააიპი, რომელთაგან 6 ორგანიზაცია ემსახურება უშუალოდ ახალგაზრდებს, სხვადასხვა მიმართულებით: განათლება, კულტურა, სპორტი და ა.შ. აღნიშნულ ჰობი განათლების ორგანიზაციებში დასაქმებულია 304 თანამშრომელი. დმანისის მუნიციპალიტეტი აქტიურად თანამშრომლობს სსიპ ახალგაზრდობის სააგენტოსთან, საქართველოს ახალგაზრდული საბჭოების ასოციაციასთან და ახალგაზრდობის განვითარებაში ჩართულ სხვადასხვა ადგილობრივ ორგანიზაციასთან. მათი დახმარებით ხორციელდება მერიის თანამშრომლებისა და მერის ახალგაზრდული სათათბიროს წევრთა კვალიფიკაციის ამაღლება. 
მუნიციპალიტეტში არსებობს დმანისის მუნიციპალიტეტის მერის ახალგაზრდული სათათბირო, რომელიც შედგება 16 წევრისაგან. აღნიშნული სათათბირო აქტიურად არის ჩართული ახალგაზრდული საჭიროებების იდენტიფიცირებისა და შემდგომ ინიციატივების ადვოკატირების პროცესში.  
· გარე ფაქტორები 
დმანისის მუნიციპალიტეტში არის სტაბილური პოლიტიკური და სოციალური გარემო; მუნიციპალიტეტში გადის საეთაშორისო მნიშვნელობის, საქართველოსა და სომხეთს შორის დამაკავშირებელი, სატრანზიტო გზა: ფონიჭალა-მარნეული-გუგუთის სასაზღვრო პუნქტი, 44 კილომეტრიანი მონაკვეთი.
2022 წელს დმანისის მუნიციპალიტეტი დაძმობილდა აზერბაიჯანის რესპუბლიკის დაშქესანის რაიონთან. დაძმობილება ითვალისწინებს ახალგაზრდულ საქმეთა და სპორტის სფეროებში ინფორმაციისა და გამოცდილების გაზიარებას. 
 2023 წელს დმანისის მუნიციპალიტეტის მერიის განათლების, კულტურის, სპორტისა და ახალგაზრდობის საქმეთა სამსახური ჩაერთო SALTO აღმოსავლეთ ევროპისა და კავკასიის რესურს ცენტრის (SALTO EECA) განათლების სისტემის განვითარების ფონდისა და (FRSE) Erasmus+ პროგრამის ეროვნული სააგენტოს მიერ გამოცხადებულ მენტორობის პროგრამის,,Europe Goes local''  კონკურსში, რომელშიც მონაწილეობდნენ  საქართველოს, მოლდოვის, აზერბაიჯანისა და სომხეთის მუნიციპალიტეტების ადგილობრივ დონეზე ახალგაზრდულ საკითხებზე მომუშავე წარმომადგენლები. კონკურსში გამარჯვების შედეგად დმანისის მუნიციპალიტეტი ერთი წლის ვადით გახდა პროექტის ,,Europe Goes local' მონაწილე.

 დმანისის მუნიციპალიტეტის მერიის განათლების კულტურის, სპორტისა და ახალგაზრდობის საქმეთა სამსახურმა აქტიურად თანამშრომლობა დაიწყო სხვადასხვა საერთაშორისო თუ ადგილობრივ ახალგაზრდულ ორგანიზაციებთან, როგორიც არის Erasmus + , European Solidarity Corps, Youth Assotiation Droni, World Vision, East West East Germany, Fundacja Rozwoju Międzykulturowego EBU და სხვა. 


6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
სსიპ ახალგაზრდობის სააგენტოს ინიციატივით, „მუნიციპალური ახალგაზრდული პოლიტიკის“ პროექტის ფარგლებში, 2020 წელს დმანისის მუნიციპალიტეტში ჩატარდა ახალგაზრდების საჭიროებების კვლევა. კვლევაში მონაწილეობა მიიღო 14-დან 30 წლამდე ასაკის, სხვადასხვა ეთნიკური ჯგუფის 278 ახალგაზრდამ. კვლევის მიზანი იყო ახალგაზრდების წინაშე მდგარი ძირითად პრობლემებისა და გამოწვევების გამოვლენა, მათი ინტერესებისა და საჭიროებების შესწავლა, ასევე მუნიციპალიტეტში არსებული შესაძლებლობების ანალიზი. კვლევის შედეგებმა აჩვენა, რომ დმანისის მუნიციპალიტეტში ახალგაზრდების მნიშვნელოვანი ნაწილი იზრდება სოციალური, საგანმანათლებლო და კულტურულ-სპორტული რესურსების, შეზღუდულ გარემოში. ახალგაზრდებისთვის ერთ-ერთ მნიშვნელოვან გამოწვევად დასახელდა დასაქმების შესაძლებლობების სიმცირე და პროფესიული რეალიზაციის დაბალი დონე. ახალგაზრდებს ხშირად არ აქვთ საკმარისი გამოცდილება, უნარები და ინფორმაცია შრომის ბაზარზე არსებული მოთხოვნების შესახებ. აღნიშნული პრობლემები იწვევს მუნიციპალიტეტიდან ახალგაზრდობის მასიურ გადინებას. ახალგაზრდებს ხშირად არ ეძლევათ შესაძლებლობა ჩაერთონ საერთაშორისო და არაფორმალური განათლების პროექტებში, მონაწილეობა მიიღონ გაცვლით პროგრამებში, განავითარონ შემოქმედებითი და სპორტული უნარები, ან გამოიყენონ თანამედროვე საგანმანათლებლო პლატფორმები საკუთარი პოტენციალის ხელშესაწყობად.
გეოგრაფიული მდებარეობა, ტრანსპორტისა და სერვისების შეზღუდული ხელმისაწვდომობა  და ზოგადი ეკონომიკური გამოწვევები ამძაფრებს ახალგაზრდების მოტივაციის შემცირების რისკს, ხელს უშლის მათ თვითრეალიზაციას და აფერხებს მათ აქტიურ ჩართულობას მუნიციპალიტეტის საზოგადოებრივ და ეკონომიკურ ცხოვრებაში. აღნიშნულთან ერთად გამოიკვეთა, რომ დმანისელი ახალგაზრდობის ჩართულობის გაზრდისათვის კრიტიკულად მნიშვნელოვანი იყო ისეთი პროგრამებისა და ქვეპროგრამების არსებობა, რომლებიც უზრუნველყოფდნენ ახალგაზრდებისთვის შესაძლებლობების რეალურ და თანაბარ ხელმისაწვდომობას. საჭირო გახდა ახალგაზრდების მხარდაჭერის ისეთი მოდელის დანერგვა, რომელიც გააძლიერებს მათ მონაწილეობის უნარს განათლების, სპორტის, კულტურისა და საერთაშორისო გამოცდილების სფეროებში, შეამცირებს საგანმანათლებლო და სოციალურ უთანასწორობას, წაახალისებს ინიციატივებისა და იდეების განვითარებას და ახალგაზრდებს მისცემს მოტივაციას, აქტიურად ჩაერთონ ადგილობრივი საზოგადოების წინსვლაში. ამ ვითარებიდან გამომდინარე, აუცილებელი გახდა ადგილობრივი თვითმმართველობის დონეზე ისეთი მექანიზმის შექმნა, რომელიც ახალგაზრდებს მისცემს განათლების, ჩართულობისა და პიროვნული განვითარების მრავალფეროვან შესაძლებლობებს და დაეხმარება მათ უნარების გამოყენებაში მუნიციპალიტეტის საჭიროებების შესაბამისად. კვლევის შედეგებისა და უკვე არსებული მეორადი მონაცემების გათვალისწინებით შემუშავდა მუნიციპალური ახალგაზრდული პოლიტიკის დოკუმენტი და სამოქმედო გეგმა.
2022 წელს, დმანისის მუნიციპალიტეტის მერის ინიციატივითა და განათლების, კულტურის, სპორტისა და ახალგაზრდობის საქმეთა სამსახურის აქტიური ჩართულობით, ასევე არასამთავრობო ორგანიზაციების მხარდაჭერით ახალი შემადგენლობით მუშაობა განაახლა (2021 წელს სათათბირო კვლევებში მონაწილეობდა როგორც „ახალგაზრდული საბჭო“) დმანისის მუნიციპალიტეტის მერის ახალგაზრდულმა სათათბირომ, რომლის წევრებმაც, პოლიტიკის დოკუმენტის განხორციელებისათვის, გასვლითი შეხვედრები აწარმოეს მუნიციპალიტეტის სხვადასხვა ადმინისტრაციულ ერთეულში და პირადად მოიკვლიეს ახალგაზრდობის ყველაზე მნიშვნელოვანი საჭიროებები. დმანისის მუნიციპალიტეტის მერთან და საკრებულოს თავმჯდომარესთან გამართულ შეხვედრაზე ყურადღება გაამახვილეს შემდეგ საკითხებზე: 
· ახალგაზრდების მოტივაციის, თვითრეალიზაციისათვის, აქტიური ჩართულობის ხელშეწყობისა და ეთნოსთაშორისი ინტეგრაციისათვის ახალგაზრდული სივრცის არსებობის მნიშვნელობა
· ახალგაზრდებისთვის განათლების, კულტურისა და სპორტული აქტივობების ხელმისაწვდომობის გაზრდა;
·  ახალგაზრდული ინიციატივებისა და პროექტების მხარდაჭერის უზრუნველყოფა სტიპენდიულ და საგრანტო მექანიზმებთან ერთად;
· ახალგაზრდების მუნიციპალიტეტიდან გადინების აღმოფხვრის და მათი ადგილზე დასაქმებისათვის ადგილობრივი რესურსების მაქსიმალურად გამოყენება.
ზემოთ აღნიშნულიდან გამომდინარე, არსებული გამოწვევების დასაძლევად, მუნიციპალიტეტმა ყურადღება გაამახვილა ისეთი სისტემური მიდგომის დანერგვაზე, რომელიც უზრუნველყოფს ახალგაზრდების საჭიროებებზე მორგებული ღონისძიებების მხარდაჭერას, სტიპენდიული და საგრანტო მექანიზმების შექმნას და ადგილობრივი რესურსების მაქსიმალურად გამოყენებას იმ მიზნით, რომ თითოეულ ახალგაზრდას  მიეცეს საკუთარი შესაძლებლობების სრულად გამოვლენისთვის აუცილებელი მხარდაჭერა და პირობები. 
დამტკიცებული პოლიტიკის დოკუმენტის სამოქმედო გეგმის ფარგლებში, დაიგეგმა ახალგაზრდების საჭიროებაზე მორგებული პროგრამები და ქვეპროგრამები და განხორციელდა ინიციატივები, რომლებიც ხელს უწყობს ადგილობრივი ახალგაზრდების კეთილდღეობის გაუმჯობესებას.

7.  განხორციელებული პრაქტიკის/კონკრეტული ინიციატივის დეტალური აღწერა:
· პროექტის შინაარსი;
 დმანისის მუნიციპალიტეტში ახალგაზრდების საჭიროებების კვლევამ აჩვენა, რომ აუცილებელია ისეთი მხარდაჭერის სისტემის არსებობა, რომელიც ესადაგება მრავალფეროვან ინტერესებს: განათლება, სპორტი, კულტურა, საერთაშორისო გამოცდილება, თვითრეალიზაცია და ინიციატივები. სწორედ ამ გამოწვევებზე პასუხად, მუნიციპალიტეტში შეიქმნა სივრცე და ხორციელდება ახალგაზრდობის მხარდაჭერის კომპლექსური პროგრამები და ქვეპროგრამები, რომლებიც ყველა ახალგაზრდისთვის განვითარების თანაბარ შესაძლებლობებს ქმნის. 
 მუნიციპალიტეტში ახალგაზრდობის მხარდაჭერა ხორციელდება ერთი პროგრამისა და 4 ძირითადი ქვეპროგრამის ფარგლებში. თითეული მათგანი მიმართულია ახალგაზრდების უნარების განვითარებაზე, ჩართულობის გაზრდაზე, განათლების ხელმისაწვდომობის უზრუნველყოფასა და კულტურული, სპორტული და შემოქმედებითი აქტივობების წახალისებაზე:
1. პროფესიული სტუდენტთა ხელშეწყობის ქვეპროგრამა, რომელიც უზრუნველყოფს პროფესიული სტუდენტების დაფინანსებას და მათ მომზადებას მუნიციპალიტეტისთვის პრიორიტეტულ, განსაკუთრებით სოფლის მეურნეობის მიმართულებებში. ეს ზრდის ადგილობრივი ეკონომიკისთვის საჭირო კადრების რაოდენობას და აძლიერებს ახალგაზრდების დასაქმების შესაძლებლობებს. 
2. წარჩინებულ სტუდენტთა და წარმატებული სპორტსმენების წახალისების ქვეპროგრამა, რომლის მიზანია სწავლაზე ორიენტირებული, მოტივირებული, წარჩინებული სტუდენტების და წარმატებული სპორტსმენების წახალისება. ქვეპროგრამა  ამაღლებს ახალგაზრდების სასწავლო და სპორტულ მოტივაციას ერთჯერადი ან ყოველთვიური დაფინანსების გზით. სტიპენდიები და სარეალიზაციო მხარდაჭერა ხელს უწყობს მათ წარმატებების გაგრძელებას, ჯანმრთელი ცხოვრების წესის პოპულარიზაციას და მუნიციპალიტეტის სახელის აღიარებას რეგიონულ თუ საერთაშორისო დონეზე. 
3. ნორჩ ფეხბურთელთა ხელშეწყობის ქვეპროგრამა, რომელიც მიმართულია ფეხბურთის, როგორც სპორტის ერთ-ერთი სახეობის პოპულარიზაციისკენ. ქვეპროგრამა ქმნის სპორტული აქტივობების ხელმისაწვდომ სივრცეს, აძლიერებს გუნდურობის კულტურას და უზრუნველყოფს ნორჩი სპორტსმენების მონაწილეობას საკლუბო და საერთაშორისო ტურნირებში, რომლის შედეგად იზრდება როგორც ახალგაზრდების ფიზიკური აქტივობა, ასევე მუნიციპალიტეტის სპორტული პოტენციალი.
4. წარმატებული და ნიჭიერი ახალგაზრდობის მხარდაჭერის ქვეპროგრამა, რომლის მიზანია:
· ახალგაზრდა თაობის მოტივაციის ამაღლების ხელშეწყობა;
· დმანისის მუნიციპალიტეტში რეგისტრირებული წარმატებული/ნიჭიერი ახალგაზრდების ფინანსური მხარდაჭერა, რათა მათ შეძლონ საკუთარი ნიჭისა და შესაძლებლობების სრულად გამოვლენა, რეალიზება და ღირსეული  ადგილის დამკვიდრება ქვეყნის მშენებლობისა და განვითარების საქმეში თანამედროვე გამოწვევების შესაბამისად;
ქვეპროგრამა უზრუნველყოფს შემოქმედებითი და ინტელექტუალური მიმართულებების მქონე ახალგაზრდების წახალისებასა და ფინანსურ მხარდაჭერას. ხელს უწყობს მათ მონაწილეობას კონკურსებსა და პროექტებში, ცოდნის გაღრმავებას სხვადასხვა მიმართულებით, ამასთან,  მუნიციპალიტეტის ცნობადობის ზრდას ქვეყნის შიგნით და მის ფარგლებს გარეთ. მიდგომა მიმართულია ახალგაზრდების თვითრეალიზაციაზე და აქტიურ როლზე ქვეყნის განვითარებაში.
 აღნიშნული ქვეპროგრამის ფარგლებში ხორციელდება: 
· საჯარო სკოლის ოქროს და ვერცხლის მედალოსნების სტიპენდირება;
· საერთაშორისო ტურნირებში და გაცვლით პროგრამებში მონაწილეობის, ასევე სასწავლო ვიზიტებისათვის საჭირო მგზავრობის ხარჯის დაფინანსება;
· წარმატებული პროექტების განხორციელება ადგილობრივ და საერთაშორისო დონეზე, მათ შორის კულტურული, ინტელექტუალური და შემეცნებითი მიმართულებით;
· ხელოვანების, მწერალთა, პოეტთა და ხალხური კულტურის წარმომადგენლების მხარდაჭერა, მათი ნამუშევრების პოპულარიზაცია და დმანისის ცნობადობის ზრდა.
5. ინიციატივების თანადაფინანსება, რომლის მიზანია მუნიციპალიტეტში რეგისტრირებული/ფაქტობრივად მცხოვრები ახალგაზრდა პირების ან/და ადგილობრივი არასამთავრობო ორგანიზაციების გააქტიურება, ახალგაზრდული ინიციატივების მხარდაჭერა და მუნიციპალიტეტში ახალგაზრდობის განვითარებისთვის მნიშვნელოვანი პროექტების თანადაფინანსება.
ინიციატივებზე დაფუძნებული მიდგომა აძლევს ახალგზრდებს შესაძლებლობას თავად დაისახონ ადგილობრივი პრობლემები და შესთავაზონ მათი გადაჭრის გზები. ამით მუნიციპალიტეტში ყალიბდება ახალგაზრდების თანამონაწილეობაზე და ლიდერობაზე დაფუძნებული დემოკრატიული კულტურა. პროგრამა ხელს უწყობს თანამონაწილეობას, გამოცდილების გაზიარებას და ახალგაზრდების გაძლიერებას.
აღნიშნული ქვეპროგრამები/პროგრამა  პასუხობს გამოვლენილ გამოწვევებს შემდეგი მიმართულებებით:
• ხელმისაწვდომი შესაძლებლობების გაზრდა - ახალგაზრდებს ეძლევათ შანსი მონაწილეობა მიიღონ საერთაშორისო და ეროვნულ ახალგაზრდულ პროგრამებში, ტრენინგებში, სპორტულ და კულტურულ ღონისძიებებში. ასევე, სწავლის საზღვარგარეთ გაგრძელების შემთხვევაში, დაზოგონ საკუთარი ფინანსური ხარჯი ამის შედეგად მცირდება ქალაქგარე მდებარეობით გამოწვეული განვითარების ბარიერი.
• არაფორმალური განათლების ხელშეწყობა
ქვეპროგრამები უზრუნველყოფენ ახალგაზრდების უნარების განვითარებას, მათ შორის უცხოურ ენებში, ლიდერობასა და მოქალაქეობრივ აქტივობაში, რაც აძლიერებს მათ ინტელექტუალურ და სოციალური ინტეგრაციის პოტენციალს.
• მოტივაციის ამაღლება და თვითრეალიზაციის მხარდაჭერა
ახალგაზრდები იღებენ დაფინანსებას ან თანადაფინანსებას საკუთარი მიზნებისა და ინიციატივების განსახორციელებლად. ეს ზრდის პირად პასუხისმგებლობას, თვითრწმენას და ჩართულობას მუნიციპალიტეტის ცხოვრებაში.
• ეთნიკური მრავალფეროვნების ინტეგრაცია
პროგრამა ხელს უწყობს სხვადასხვა ეთნოსის წარმომადგენელ ახალგაზრდებს შორის დიალოგს და საერთო საქმიანობაში ჩართვას, რაც ამცირებს იზოლაციას და აძლიერებს საზოგადოებრივ თანხვედრას.
· დასაქმების ხელშეწყობა და ეკონომიკური შესაძლებლობების გაძლიერება
პროგრამები მიზნად ისახავს ახალგაზრდებში შრომის ბაზარზე საჭირო უნარების განვითარებას, სტაჟირების და პროფესიული ტრენინგების ხელმისაწვდომობის ზრდას, აგრეთვე ადგილობრივ ეკონომიკაში მათი ჩართულობის ხელშეწყობას. განსაკუთრებული ყურადღება ეთმობა ტექნოლოგიურ და ინოვაციურ მიმართულებებს.
  რაც შეეხება ახალგაზრდულ სივრცე-მედიათეკას, ადგილობრივი ახალგაზრდების ჩართულობით მოხდა სივრცის მოწესრიგება. ხოლო აღჭურვისათვის არასამთავრობო ორგანიზაციასთან თამაშრომლობით მუნიციპალიტეტმა მონაწილეობა მიიღო ორბელიანი მეტის საგრანტო პროგრამაში და მოიპოვა 12 000, სადაც 3700 ლარი იყო მოსახლეობის თანამონაწილეობა. პროექტის ფარგლებში აღიჭურვა ახალგაზრდული სივრცე-მედიათეკა. 


· აქტივობათა გეგმა/გრაფიკი - იხილეთ დანართი 1
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი:
დანართი 1 - სამოქმედო გეგმა
დანართი 2 - კვლევა 
[bookmark: _GoBack]https://youthagency.gov.ge/wp-content/uploads/2021/02/%E1%83%90%E1%83%AE%E1%83%90%E1%83%9A%E1%83%92%E1%83%90%E1%83%96%E1%83%A0%E1%83%93%E1%83%94%E1%83%91%E1%83%98%E1%83%A1-%E1%83%A1%E1%83%90%E1%83%AD%E1%83%98%E1%83%A0%E1%83%9D%E1%83%94%E1%83%91%E1%83%94%E1%83%91%E1%83%98%E1%83%A1-%E1%83%99%E1%83%95%E1%83%9A%E1%83%94%E1%83%95%E1%83%90_%E1%83%99%E1%83%95%E1%83%9A%E1%83%94%E1%83%95%E1%83%98%E1%83%A1-%E1%83%A8%E1%83%94%E1%83%93%E1%83%94%E1%83%92%E1%83%94%E1%83%91%E1%83%98_%E1%83%93%E1%83%9B%E1%83%90%E1%83%9C%E1%83%98%E1%83%A1%E1%83%98_2020.pdf
დანართი 3 - პოლიტიკის დოკუმენტი
დანართი 4- დმანისის მუნიციპალიტეტის მერის ბრძანება 
დანართი 5 - დმანისის მუნიციპალიტეტის მერის ახალგაზრდული სათათბიროს დებულება
დანართი 6– დმანისის მუნიციპალიტეტის საკრებულოს განკარგულება - „დმანისის მუნიციპალიტეტის 2025 წლის განათლების, კულტურის, სპორტისა და ახალგაზრდობის ხელშეწყობის ქვეპროგრამების განხორციელების წესების დამტკიცების შესახებ“
დანართი  7 - ინიციატივების თანადაფინანსება

· ინფორმაცია მოქალაქეების, სხვადასხვა ორგანიზაციებისა და ინსტიტუციების  
 პროექტის ბენეფიციარები არიან დმანისის მუნიციპალიტეტში რეგისტრირებული ახალგაზრდები/ ანდა პირები, რომლებიც თავისი მოღვაწეობით და შემოქმედებით ზრუნავენ ახალგაზრდობის ზრდა-განვითარებაზე.  
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - კვლევის ორგანიზებასა და სისტემური მიდგომის დანერგვაში ჩართული იყო 16 სათათბიროს წევრი, დმანისის მუნიციპალიტეტის მერიის თანამშრომლები;
ბ) ფინანსური - 2025 წელს აღნიშნული პროგრამების/ქვეპროგამების განხორციელებისათვის გამოყოფილია  220 000 ლარი.
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
ახალგაზრდობის საჭიროებების კვლევის საწყის ეტაპზე გამოიკვეთა ახალგაზრდობის მხრიდან ნაკლები დაინტერესება და ინერტული დამოკიდებულება. ახალგაზრდული სათათბიროს ჩართულობით, ახალგაზრდობასთან კარდაკარის პრინციპით წარმოებულმა გამოკითხვებმა აღმოფხვრა აღნიშნული პრობლემა. ასევე, პროგრამებისა თუ ქვეპროგრამების განხორციელების საწყის ეტაპზე ფიქსირდებოდა რიგი ხარვეზები, რომელიც ძირითადად დაკავშირებული იყო ბენეფიციართა მხრიდან დოკუმენტაციის შეგროვებისა და მუნიციპალიტეტში წარმოდგენასთან, ასევე ენის ბარიერის არსებობის გამო აზერბაიჯანულენოვანი ახალგაზრდებისათვის ინფორმაციის ხელმისაწვდომობის პრობლემაც დაფიქსირდა. ინფორმაცია ითარგმნა აზერბაიჯანულ ენაზე, ხოლო საბუთების შემოტანა შესაძლებელი გახდა ონლაინ, ელექტრონული ფოსტის საშუალებით.
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
კვლევის დაგეგმვისა და განხორციელების ყველა ეტაპზე, დმანისის მუნიციპალიტეტის თვითმართველობასთან ერთად, ჩართული იყო დმანისის მუნიციპალიტეტის მერის ახალგაზრდული სათათბირო,  სსიპ ახალგაზრდობის სააგენტო, ინიციატივების დაფინანსების პროგრამის დაგეგმვა განხორციელდა რუსთავის ჰაბთან ერთად. ქვეპროგრამების დაგეგმვის ეტაპზე საკონსულტაციო შეხვედრები ტარდებოდა როგორც ადგილობრივ ახალგაზრდობასთან, ასევე სხვადასხვა არასამთავრობო ორგანიზაციასთან.

8. მიღწეული შედეგი და დადებითი გავლენა: 
 დმანისის მუნიციპალიტეტში ახალგაზრდობის მხარდაჭერის მიმართულებით განხორციელებულმა პროგრამებმა/ქვეპროგრამებმა მნიშვნელოვნად შეუწყო ხელი ახალგაზრდობის მოტივირებას და მათი შესაძლებლობების რეალიზების პროცესს. გაცნობიერებული გახდა, რომ ახალგაზრდობა წარმოადგენს იმ ენერგიას და პოტენციალს, რომელიც განსაზღვრავს მუნიციპალიტეტის სოციალურ-ეკონომიკურ და კულტურულ განვითარებას.  პირველივე წლიდან შესამჩნევად გაძლიერდა ახალგაზრდების ჩართულობა მუნიციპალიტეტის ცხოვრებაში. ახალგაზრდებს აქვთ თვითრეალიზაციის მეტი შესაძლებლობა, რომელიც ეხმარებთ მათ საკუთარი ნიჭისა და ინტერესების გამოვლენაში. ახალგაზრდების თხოვნით, შეხვედრებისა და სხვადასხვა აქტივობების ორგანიზებისათვის მუნიციპალიტეტმა გამოყო სპეციალური სივრცე, რომელიც უკვე იქცა ახალგაზრდული ინიციატივების განვითარების პლატფორმად. 
აღნიშნული ქვეპროგრამებით/პროგრამებით მოსარგებლეთა რაოდენობა წლებთან ერთად იზრდება. მაგალითად: თავდაპირველად 2022 წელს სტიპენდია გაიცა 44 სტუდენტზე, ხოლო 2023 წელს 55 სტუდენტზე. დღეის მდგომარეობით პროფესიული სტუდენტთა ხელშეწყობის ქვეპროგრამით ისარგებლა 86 პროფესიულმა სტუდენტმა, წარჩინებული სტუდენტებისა და წარმატებული სპორტსმენების ქვეპროგრამით ისარგებლა 285 სტუდენტმა და 50 სპორტსმენმა, ნორჩ ფეხბურთელთა ხელშეწყობის ქვეპროგრამით ყოველწლიურად სარგებლობს 33 ფეხბურთელი, წარმატებული და ნიჭიერი ახალგაზრდობის მხარდაჭერის ქვეპროგრამით ისარგებლა 93 პირმა, ხოლო ინიციატივების პროგრამის ფარგლებში დაფინანსებული რობოტექნიკის პროგრამის ფარგლებში კურსი გაიარა 30 მოსწავლემ. პროგრამებმა ხელი შეუწყო შემდეგ მნიშვნელოვან სოციალურ და ეკომონიკურ ცვლილებებს:
· ახაგაზრდობის მოტივაციის ზრდა - მუნიციპალიტეტის დონეზე აღიარებამ და წახალისებამ გაზარდა ახალგაზრდებში მიზანზე ორიენტირება, პასუხისმგებლობა და შრომისმოყვარეობა. ბევრი მათგანისთვის ერთჯერადი თუ სისტემური მხარდაჭერა იქცა ახალი მიღწევების სტიმულად; 
· განათლებასა და სპორტში შედეგების გაუმჯობესება - წარჩინებული სტუდენტებისა და წარმატებული სპორტსმენების მხარდაჭერამ განამტკიცა მოლოდინი, რომ მათ შრომას აქვს რეალური დაფასება. შედეგად, გაიზარდა აკადემიური და სპორტული მიღწევების დინამიკა, გაჩნდა ახალი ლიდერები და წარმატებული მაგალითები; სპორტის სხვადასხვა სახეობებში დმანისის მუნიციპალიტეტს უკვე ჰყავს საქართველოს, ევროპის და მსოფლიო ჩემპიონები/პრიზიორები: მკლავჭიდი - 8 საქართველოს ჩემპიონი/პრიზიორი; 1 ევროპის ჩემპიონი, 1 მსოფლიო ჩემპიონატის პრიზიორი; კუდო - 3 საქართველოს ჩემპიონი, 1 მსოფლიო თასის მფლობელი; წოლმჭიდი - 1 მსოფლიო ჩემპიონი; ჯიუ-ჯიცუ - 1 საქართველოს ჩემპიონი; კიკბოქსინგი - 9 საქართველოს ჩემპიონი/პრიზიორი.
· დასაქმების შესაძლებლობების ზრდა და მიგრაციის შემცირება - უმაღლესი განათლებისა და პროფესიული განათლების წახალისებამ, უნარებზე დაფუძნებულმა ინიციატივებმა, გაზარდა ახალგაზრდების შანსი დასაქმდნენ ადგილობრივად. როდესაც ახალგაზრდებს ეძლევათ განვითარებისა და პროფესიული წინსვლის შესაძლებლობა საკუთარ მუნიციპალიტეტში, მნიშვნელოვნად მცირდება მათი ქალაქებსა და საზღვარგარეთ მიმართულ მიგრაცია. განვითარებული უნარები და გაზრდილი მოტივაცია აძლიერებს რწმენას, რომ კარიერული მომავალი შეიძლება დაუკავშირდეს დმანისის გაძლიერებას.
· ფეხბურთისა და სხვა სპორტული აქტივობების პოპულარიზაცია - ახალგაზრდა ფეხბურთელების ქვეპროგრამამ შეძლო სპორტში ჩართულობის მასობრივი ზრდა. ფეხბურთი კიდევ უფრო დამკვიდრდა როგორც ახალგაზრდებისთვის საინტერესო და განავითარებელი საქმიანობა. გაძლიერდა ადგილობრივი გუნდების შესაძლებლობები, რაც მომავალში დაგეგმილი წარმატებისთვის მტკიცე საფუძველია. დმანისში ჩამოყალიბდა საფეხბურთო კლუბი „დმანისი“, რომელიც ჩართულია ლიგის თამაშებში.
· ნიჭიერი ახალგაზრდობის თვითრეალიზაცია - ქვეპროგრამებმა მრავალი ახალგაზრდას მისცა საშუალება მიეღო მონაწილეობა საერთაშორისო საგანმანათლებლო/კულტურულ თუ სპორტულ ოლიმპიადებში, კონკურსებსა და პროექტებში. აღნიშნულიდან გამომდინარე კი შეძლეს გამოეცადათ საკუთარი შემოქმედებითი და ინტელექტუალური უნარები როგორც ადგილობრივ, ისე ეროვნულ და საერთაშორისო ასპარეზზე; დღევანდელი
· საზოგადოების აქტიურობის ზრდა - ახალგაზრდების ინიციატივების ხელშეწყობამ აამაღლა ლიდერული უნარები, გააძლიერა გუნდური მუშაობის კულტურა, საზოგადოებრივი პასუხისმგებლობა და თანამშრომლობა. ბევრმა ახალგაზრდამ პირველად იგრძნო, რომ შეუძლია მნიშვნელოვანი გავლენა მოახდინოს საკუთარი თემის განვითარებაზე. ინიციატივების ფარგლებში დაფინანსდა სრულიად ახალი მიმართულება - რობოტექნიკის განვითარება, რამაც ახალგაზრდა თაობაში გააჩინა თანამედროვე ტექნოლოგიებისადმი მაღალი ინტერესი. პროგრამაში ჩართულებმა დაიწყეს ისეთი უნარების განვითარება როგორიცაა: ინოვაციური აზროვნება, ინჟინერული დიზაინი, გუნდური მუშაობა და ა.შ. 
· სოციალური ინტეგრაცია - ახალგაზრდული პოლიტიკის განხორციელებისას გათვალისწინებულია მრავალეთნიკური გარემო, რამაც თანაბარი წვდომა უზრუნველყო ყველა მსურველისთვის, განსაკუთრებით ეთნიკური უმცირესობებით მჭიდროდ დასახლებულ სოფლების ახალგაზრდობისთვის. 

9. მიღებული გამოცდილება და გაკეთებული დასკვნები:
დმანისის მუნიციპალიტეტში დანერგილმა ახალგაზრდული მხარდაჭერის მექანიზმებმა ნათლად აჩვენა, რომ ახალგაზრდობის განვითარებაში განხორციელებული ინვესტიცია არის ერთ-ერთი ყველაზე მაღალი შედეგის მქონე გადაწყვეტილება ადგილობრივი თვითმმართველობისთვის. 
· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
1. საჭიროების იდენტიფიცირება - დმანისის მუნიციპალიტეტში ახალგაზრდული პოლიტიკის ჩამოყალიბების ყველაზე მყარი საყრდენი აღმოჩნდა ახალგაზრდების საჭიროებების საფუძვლიანი და მრავალპროფილური კვლევა.
2. ადგილობრივი ხელისუფლების მყარი პოლიტიკური ნება და მზაობა ცვლილებებისთვის- მუნიციპალიტეტის მერიის მხრიდან ინიციატივამ, საკრებულოს მხარდაჭერამ და საკითხზე განსაკუთრებული ყურადღების გამახვილებამ შექმნა ძლიერი ადმინისტრაციული საფუძველი, რომელიც უზრუნველყოფს მიღებული გადაწყვეტილებების რეალიზაციასა და პროგრამების მდგრადობას.
3. ახალგაზრდების უშუალო ჩართულობა გადაწყვეტილებების მიღების პროცესში- მერის ახალგაზრდული სათათბიროს გააქტიურებამ გზა გაუხსნა ახალგაზრდებს საკუთარი საჭიროებების, მოსაზრებებისა და იდეების საჯაროდ გამოხატვისკენ, ცვლილებების ინიცირებისკენ.
4. ინკლუზიური მიდგომა და თანაბარი შესაძლებლობები - პროგრამები/ქვეპროგრამები დაფუძნებულია პრინციპზე, რომ ყველა ახალგაზრდას, მათ შორის ეთნიკურ უმცირესობებს, მაღალმთიან სოფლებში მცხოვრებთ, სტუდენტებსა და სპორტსმენებს, ჰქონდეთ ხელმისაწვდომი მხარდაჭერა. ეს ქმნის სამართლიან და მოტივაციის განმტკიცების სისტემას.
5. პარტნიორობა არასამთავრობო და საგანმანათლებლო სექტორთან- სხვადასხვა ორგანიზაციასთან თანამშრომლობამ გააძლიერა პროგრამების/ქვეპროგრამების ხარისხი, გაზარდა ახალგაზრდებისთვის სერვისების მრავალფეროვნება და ხელი შეუწყო თანამედროვე ცოდნისა და ტექნოლოგიების მოწოდებას ადგილობრივ დონეზე.
6. სისტემური და მრავალდონიანი ხელშეწყობის მოდელი- დაფინანსება არ შეეხო მხოლოდ ერთ სფეროს, არამედ მოიცავს: განათლებას,კულტურას, სპორტს, ინოვაციებს,საერთაშორისო კავშრების ჩამოყალიბებას
7. გამჭვირვალე და ეფექტიანი კომუნიკაცია- მუნიციპალიტეტში არსებული მხარდაჭერის პროგრამების შესახებ ინფორმაცია პერიოდულად მიეწოდება მუნიციპალიტეტში და მის გარეთ მცხოვრებ დმანისის ახალგაზრდობას, რომლის შედეგადაც ახალგაზრდებს აქვთ შესაძლებლობა სწორად და დროულად გამოიყენონ არსებული რესურსი. 
დმანისში ახალგაზრდობის მხარდაჭერა მხოლოდ ინდივიდუალური წარმატების ისტორია არ არის. ეს არის მუნიციპალიტეტის განვითარებისა და სოციალური ერთიანობის სტრატეგიული ქვაკუთხედი. ახალგაზრდების გაძლიერება ქმნის დომინოს ეფექტს - სხვისი წარმატება ხდება მოტივაციის წყარო სხვა ახალგაზრდებისთვისაც.
· ინფორმაცია პრატიკის/ინიციატივის მდგრადობის შესახებ 
ა) დმანისის მუნიციპალიტეტში ახალგაზრდული პოლიტიკის განხორციელება უკვე გახდა უწყვეტი პროცესის ნაწილი და არა მოკლევადიანი აქტივობა. ინიციატივა გათვლილია მომავალზე და დაფუძნებულია ისეთ კომპონენტებზე, რომლებიც უზრუნველყოფს მის გრძელვადიან ეფექტს.
ბ) ქვეპროგრამები მუდმივად აისახება დმანისის მუნიციპალიტეტის ბიუჯეტში, რაც უზრუნველყოფს მათი ფინანსური მხარდაჭერის სტაბილურობას. ბიუჯეტის ზრდასთან ერთად იზრდება ახალგაზრდული პროგრამების დაფინანსების მოცულობაც, რაც ზრდის ჩართულობის მასშტაბებს.
გ)  დაგეგმვისა და განხორციელების ყველა ეტაპზე ჩართული იყო ახალგაზრდული სათათბირო. სათათბირო მუდმივად იკვლევს საჭიროებებს, აფასებს შედეგებს და ახორციელებს ადვოკატირებას. მათი ჩართულობით უკვე დაწყებულია ახალი პოლიტიკის დოკუმენტის შემუშავების პროცესი. ეს ქმნის განახლებად მოდელს: საჭიროება გამოიკვეთება → პრობლემა აისახება პოლიტიკაში → საფუძველი ეყრება ახალ გადაწყვეტილებას. 
დ) მდგრადობას ამყარებს ასევე ლოკალური დასაქმების პერსპექტივების გაძლიერება, რომელიც მიემართება პროფესიულ განათლებაზე ორიენტაციით. სწორედ იმიტომ, რომ ახალგაზრდებს რეალური შანსი უჩნდებათ დასაქმდნენ საკუთარ მუნიციპალიტეტში, მცირდება მათი მიგრაციის ტენდენცია როგორც ქალაქების, ისე საზღვარგარეთის მიმართულებით.
ე) მრავალეთნიკური ახალგაზრდობის თანაბარი ჩართულობა უზრუნველყოფს სოციალურ ერთობას და მშვიდობიან თანაცხოვრებას, რაც მომავალში ქმნის სტაბილური განვითარებისა და მოქალაქეობრივი აქტიურობის მყარ ბაზას.
10. საკრებულოს როლი:
დმანისის მუნიციპალიტეტის საკრებულო მხარს უჭერს ახალ პროექტებსა და პოლიტიკურ მიმართულებებს, რომლებიც ემსახურებიან ახალგაზრდების განვითარების შესაძლებლობების გაზრდას. ეს მოიცავს როგორც ფინანსურ, ასევე ადმინისტრაციულ მხარდაჭერას. როგორც ინფორმაციის შეგროვების, ასევე საჭიროებების განხილვასა და ინიციატივების მომზადების ეტაპზე ჩართული იყო საკრებულოს თავმჯდომარე. სწორედ მათ მიერ განხორციელდაახალგაზრდული ქვეპროგრამების/პროგრამების განხორციელების წესის დამტკიცება, განხორციელებისათვის საჭირო ბიუჯეტის დამტკიცება და ა.შ საკრებულოს წევრები აქტიურად თანამშრომლობენ ახალგაზრდულ სათათბიროსთან და სხვა ახალგაზრდულ ჯგუფებთან, რაც მათ საშუალებას აძლევს უშუალოდ გაიგონ და ასახონ ახალგაზრდების საჭიროებები ადგილობრივი პოლიტიკის დაგეგმვასა და გადაწყვეტილებების პროცესში. 
11. პრატიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა;  
მომავალი წლების განმავლობაში მეტად გამჭვირვალე და მონაცემებზე დაფუძნებული მიდგომა უზრუნველყოფს მიღწევების ეფექტურად მონიტორინგს და პროგრამების/ქვეპროგრამების მუდმივ განვითარებას. მუნიციპალიტეტი ახალგაზრდობის განვითარებისა და ხელშეწყობის მიმართულებით აწარმოებს ცოცხალ, მზარდ და პროგრესულ პოლიტიკას, რომელიც მომავალშიც გააგრძელებს ახალგაზრდების პოტენციალის აღმოჩენას და გაძლიერებას. დაგეგმილია პროგრამის კიდევ უფრო გაფართოება და ინოვაციური მიმართულებების დამატება. მუნიციპალიტეტი მეტ ყურადღებას დაუთმობს ახალგაზრდების მიერ ინიცირებული იდეების დაფინანსებას და ადგილობრივ გადაწყვეტილებებში მათი როლის გაძლიერებას. დმანისის ახალგაზრდობის მხარდაჭერის პროგრამების ფარგლებში მოხდება ახალგაზრდული ინოვაციების ჰაბის შექმნა, რომელიც გახდება სივრცე სწავლისთვის, კრეატიულობისთვის და იდეების რეალიზებისთვის. იგეგმება ახალგაზრდული საბჭოს ინსტიტუციონალიზაციაც. 
· განაცხადის შევსებაზე პასუხისმგებელი პირის მონაცემები: ნინო ომიაძე - დმანისის მუნიციპალიტეტის მერიის განათლების, კულტურის, სპორტისა და ახალგაზრდობის საქმეთა სამსახურის ხელმძღვანელი, მობ: 555 218 233, ელ-ფოსტა: omiadzen@gmail.com
12. პროექტის საკონტაქტო პირების მონაცემები:  მარიამ ციხელაშვილი - დმანისის მუნიციპალიტეტის მერის ახალგაზრდული სათათბიროს თავმჯდომარე მობ: 595 037 271 
13. თანდართული დოკუმენტების/მასალების სია 
ა) პროექტის განხორციელების პროცესში შექმნილი დოკუმენტები;
დანართი 1 - სამოქმედო გეგმა
დანართი 2 - კვლევა
დანართი 3 - პოლიტიკის დოკუმენტი
დანართი 4- დმანისის მუნიციპალიტეტის მერის ბრძანება 
დანართი 5 - დმანისის მუნიციპალიტეტის მერის ახალგაზრდული სათათბიროს დებულება
დანართი 6– დმანისის მუნიციპალიტეტის საკრებულოს განკარგულება - „დმანისის მუნიციპალიტეტის 2025 წლის განათლების, კულტურის, სპორტისა და ახალგაზრდობის ხელშეწყობის ქვეპროგრამების განხორციელების წესების დამტკიცების შესახებ“
დანართი  7 - ინიციატივების თანადაფინანსება
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
დანართი 8 - დმანისის მუნიციპალიტეტის მერის ანგარიში 2023  
https://dmanisi.gov.ge/files/uploads/1/2023%20%E1%83%AC%E1%83%9A%E1%83%98%E1%83%A1%20%E1%83%9B%E1%83%A3%E1%83%A8%E1%83%90%E1%83%9D%E1%83%91%E1%83%98%E1%83%A1%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
დანართი 9 - დმანისის მუნიციპალიტეტის მერის 2024 წლის ანგარიში 
https://dmanisi.gov.ge/files/uploads/1/3x3%20%20.pdf

გ) პროექტის განხორციელების,  ამსახველი ფოტო-ვიდეო მასალა ან შესაბამისი ლინკი.
https://www.dmanisi.gov.ge/sakrebulo/siaxleebi1/2082-dmanisis-municipalitetis-merma-koba-muradashvilma-meris-satatbiros-tsevrebtan-ertad-asociacia-droniis-tsarmomadgenlebtan-samushao-shexvedra-gamarta.html
https://www.dmanisi.gov.ge/sajaro-informacia/siaxleebi1/2139-dmanisis-municipalitetis-merma-koba-muradashvilma-axalgazrdebtan-ertad-qalaq-dmanisshi-vazhfshavelas-quchaze-mediateka-gaxsna.html
https://dmanisi.gov.ge/siaxleebi1/2500-dmanisis-municipalitetis-meri-koba-muradashvili-meris-axalgazrduli-satatbiros-tsevrebs-shexvda.html
https://www.facebook.com/plugins/post.php?href=https%3A%2F%2Fwww.facebook.com%2FRustaviInnovatiionHub%2Fposts%2Fpfbid0d3qRnDSG8dZoNbkVEuMpBJ4gYNFJ1geKbu123hbokeG8dhjTMGzVijhF2VoiK1dDl&show_text=true&width=500

https://www.facebook.com/share/v/1BZyXffqdB/ 

https://www.facebook.com/share/v/17PLip7Fgv/

https://www.facebook.com/share/v/19YP2mNV7x/
https://youtu.be/tAR2pG6gobU?si=G2tekMKqmvLwtYH5

